
අෂ්ටාවක්ර  උවාච  ॥

අවිනාශිනමාත්මානමේකං  විජ්ඤාය  තත්ත්වතඃ  ।
තවාත්මජ්ඤානස්ය  ධීරස්ය  කථමර්ථාර්ජනේ  රතිඃ  ॥  3-1॥

ආත්මාජ්ඤානාදහෝ  ප්රීතිර්විෂයභ්රමගෝචරේ  ।
ශුක්තේරජ්ඤානතෝ  ලෝභෝ  යථා  රජතවිභ්රමේ  ॥  3-2॥

විශ්වං  ස්ඵුරති  යත්රේදං  තරංගා  ඉව  සාගරේ  ।
සෝऽහමස්මීති  විජ්ඤාය  කිං  දීන  ඉව  ධාවසි  ॥  3-3॥

ශ්රුත්වාපි  ශුද්ධචෛතන්ය  ආත්මානමතිසුංදරම්  ।
උපස්ථේऽත්යංතසංසක්තෝ  මාලින්යමධිගච්ඡති  ॥  3-4॥

සර්වභූතේෂු  චාත්මානං  සර්වභූතානි  චාත්මනි  ।
මුනේර්ජානත  ආශ්චර්යං  මමත්වමනුවර්තතේ  ॥  3-5॥

ආස්ථිතඃ  පරමාද්වෛතං  මෝක්ෂාර්ථේऽපි  ව්යවස්ථිතඃ  ।
ආශ්චර්යං  කාමවශගෝ  විකලඃ  කේලිශික්ෂයා  ॥  3-6॥

උද්භූතං  ජ්ඤානදුර්මිත්රමවධාර්යාතිදුර්බලඃ  ।
ආශ්චර්යං  කාමමාකාංක්ෂේත්  කාලමංතමනුශ්රිතඃ  ॥  3-7॥

ඉහාමුත්ර  විරක්තස්ය  නිත්යානිත්යවිවේකිනඃ  ।
ආශ්චර්යං  මෝක්ෂකාමස්ය  මෝක්ෂාද්  ඒව  විභීෂිකා  ॥  3-8॥

ධීරස්තු  භෝජ්යමානෝऽපි  පීඩ්යමානෝऽපි  සර්වදා  ।
ආත්මානං  කේවලං  පශ්යන්  න  තුෂ්යති  න  කුප්යති  ॥  3-9॥

චේෂ්ටමානං  ශරීරං  ස්වං  පශ්යත්යන්යශරීරවත්  ।
සංස්තවේ  චාපි  නිංදායාං  කථං  ක්ෂුභ්යේත්  මහාශයඃ  ॥  3-
10॥

මායාමාත්රමිදං  විශ්වං  පශ්යන්  විගතකෞතුකඃ  ।
අපි  සන්නිහිතේ  මෘත්යෞ  කථං  ත්රස්යති  ධීරධීඃ  ॥  3-11॥

නිඃස්පෘහං  මානසං  යස්ය  නෛරාශ්යේऽපි  මහාත්මනඃ  ।
තස්යාත්මජ්ඤානතෘප්තස්ය  තුලනා  කේන  ජායතේ  ॥  3-12॥



ස්වභාවාද්  ඒව  ජානානෝ  දෘශ්යමේතන්න  කිංචන  ।
ඉදං  ග්රාහ්යමිදං  ත්යාජ්යං  ස  කිං  පශ්යති  ධීරධීඃ  ॥  3-
13॥

අංතස්ත්යක්තකෂායස්ය  නිර්ද්වංද්වස්ය  නිරාශිෂඃ  ।
යදෘච්ඡයාගතෝ  භෝගෝ  න  දුඃඛාය  න  තුෂ්ටයේ  ॥  3-14॥

